
	1. ՀՀ ֆինանսների նախարարություն
	11.01.2021թ.

	
	N 01/8-1/36-2021

	Դիտողություններ առաջարկություններ չկան։
	Ընդունվել է

	2. ՀՀ  ֆինանսների նախարարություն
	13.04.2021թ.

	
	01/8-1/5351-2021

	Նախագծերի ընդունման հիմնավորումներում ընդհանրապես չեն ներկայացվել համապատասխան պարզաբանումներ նախատեսված գործընթացների անհրաժեշտության և նպատակահարմարության վերաբերյալ, ինչպես նաև անկած կենդանիների դիմաց վարկի մայր գումարի մարման՝ Նախագծերով ներկայացված չափերի սահմանման վերաբերյալ հաշվարկ-հիմնավորումներ։ Ընդ որում Նախագծերի ձևակերպումներից չի հասկացվում, թե ու՞մ կողմից ընդունված և ի՞նչ որոշման մասին է խոսքը։
	Ընդունվել է

	Լրացուցիչ պարզաբանման կարիք ունի Նախագծերով նախատեսված վարկերի տոկոսադրույքների սուբսիդավորումը չդադարեցնելու վերաբերյալ դրույթի միաժամանակյա գործողության նպատակահարմարության հարցը, հաշվի առնելով Ծրագրերում ամրագրված մոնիթորինգի արդյունքում տոհմային կենդանիների անկումից և (կամ) սանիտարական սպանդից, կամ օտարումից հետո սահմանված ժամանակահատվածում շահառուի կողմից Նախարարություն համապատասխան տեղեկատվություն չներկայացնելու վերաբերյալ դեպքեր ի հայտ գալու արդյունքում տվյալ կենդանիների մասով վարկերի տոկոսադրույքի սուբսիդավորման գումարի ամբողջությամբ վերադարձման ենթակա լինելու դրույթի առկայությունը (Հայաստանի Հանրապետությունում 2019-2024 թվականների տավարաբուծության զարգացման ծրագրի 31-րդ կետ և Հայաստանի Հանրապետությունում 2019-2023 թվականների ոչխարաբուծության և այծաբուծության զարգացման պետական աջակցության ծրագրի 28-րդ կետի 1-ին ենթակետի «իբ» պարբերություն)
	Մասամբ է ընդունվել:
Նախագծում կատարվել է փոփոխություն և սահմանվել է բացառություն 2020 թվականին անկած կենդանիների մասով։

	3. ՀՀ պետական եկամուտների կոմիտե
	30.12.2020թ.

	
	N 01/3-4/82523-202

	Դիտողություններ առաջարկություններ չկան։
	Ընդունվել է

	4. ՀՀ ԷՆ ԳՏՏԶ  ԾԻԳ ՊՀ-Ի ԳՖԿ

	25.12.2020թ.

	
	N ԳՖԿ-414

	Դիտողություններ առաջարկություններ չկան։
	Ընդունվել է

	5. ՀՀ արդարադատության նախարարություն
	09.02.2021թ.

	
	N 01/27.2/2600-2021

	1.Նախագծի ընդունման տարեթվի վերաբերյալ դրույթն անհրաժեշտ է վերանայել։
	Ընդունվել է


	2.Նախագծի 1-ին կետում նշված ենթաօրենսդրական նորմատիվ իրավական ակտի վերնագիրն անհրաժեշտ է համապատասխանեցնել ՀՀ կառավարության 2019 թվականի սեպտեմբերի 19-ի N 1305-Լ որոշման վերնագրին:

	Ընդունվել է


	3. Նախագծի 1-ին կետի 1-ին ենթակետի «ա» պարբերությամբ առաջարկվում է Հայաստանի Հանրապետության կառավարության 2019 թվականի սեպտեմբերի 19-ի N 1305-Լ որոշման հավելվածի 28-րդ կետի 1-ին ենթակետի «ժզ» պարբերությունում «հետո» բառիցլրացնել«՝ մեկամսյաժամկետում» բառերը:
Այս առումով նկատի ունենալով այն հանգամանքը, որ Հայաստանի Հանրապետության կառավարության 2019 թվականի սեպտեմբերի 19-ի N 1305-Լ որոշման հավելվածի 28-րդ կետի 1-ին ենթակետի «ժզ» պարբերությունում «հետո» բառը կիրառվում է մեկից ավելի անգամ՝ Նախագծում անհրաժեշտ է հստակեցնել այն հարցը, թե Հայաստանի Հանրապետության կառավարության 2019 թվականի սեպտեմբերի 19-ի N 1305-Լ որոշման հավելվածի 28-րդ կետի 1-ին ենթակետի «ժզ» պարբերությունում կիրառված որ «հետո» բառից հետո է անհրաժեշտ լրացնել «՝ մեկամսյա ժամկետում» բառերը:
	Ընդունվել է


	4. Նախագծի 1-ին կետի 1-ին ենթակետի «բ» պարբերությունում «պարբերությամբ» բառն անհրաժեշտ է փոխարինել «պարբերություն» բառով
	Ընդունվել է


	6. «Արդշինբանկ» ՓԲԸ
	29.12.2020թ.

	
	N 200-14852

	Սուբսիդավորման տոկոսը դարձնել տարեկան մինչև 14%: Սուբսիդավորման առավելագույն 10 տոկոսային կետը դարձնել 12 տոկոսային կետ, որպեսզի վարկերը շահառուին տրամադրվեն 2 տոկոս տոկոսադրույքով:
	Չի ընդունվել։
ՀՀ կառավարության 11.02.2021թ․ N 175-Լ որոշմամբ հաստատվել է գյուղատնտեսության ոլորտում վարկերի տոկոսադրույքների սուբսիդավորմամբ իրականացվող՝ Հայաստանի Հանրապետության կառավարության 2019 թվականի սեպտեմբերի 19-ի N 1305-Լ որոշմամբ հաստատված պետական աջակցության ծրագրի շրջանակներում մինչև 2021 թվականի դեկտեմբերի 31-ը ֆինանսական կառույցների կողմի ցտրամադրվող վարկերի կամ լիզինգի փաստացի տոկոսադրույքը չպետք է գերազանցի դրամով 14%-ը։

	7. «ԱԿԲԱ բանկ» ՓԲԸ
	19.01.2021թ.

	
	N 18-11

	Դիտողություններ և առաջարկություններ չկան։
	

	8. «Հայէկոնոմբանկ» ԲԲԸ
	29.12.2020թ.

	
	

	Դիտողություններ և առաջարկություններ չկան։
	

	9. «Կոնվերսբանկ» ՓԲԸ
	23.12.2020թ.

	
	N 43-3132

	Դիտողություններ և առաջարկություններ չկան։
	

	10. «ՎՏԲ բանկ» ՓԲԸ
	25.12.2020թ.

	
	N 10416-20

	Դիտողություններ և առաջարկություններ չկան։
	

	11. «Արեգակ ՈւՎԿ» ՓԲԸ
	28.12.2020թ.

	
	Ե-389

	Դիտողություններ և առաջարկություններ չկան։
	

	12. ՀՀ վարչապետի աշխատակազմ
	19.05.2021թ.

	
	02/16.63/16445-2021

	1. Նախագծով նախատեսվում է, որ շահառուն ֆինանսական կառույցին պետք է մեկամսյա ժամկետում ներկայացնիհամապատասխան փաստաթղթերը: Նախագծի հիմնավորմամբ նշվում է, որ նախագծով առաջարկվող վարկը հաստատվելուց հետո տոհմային կենդանիների ձեռք բերման և դրանց վերաբերյալ փաստաթղթերի ներկայացման հստակ ժամկետի սահմանումն ուղղված էապահովելու վարկի նպատակային օգտագործումը, ինչը խախտելու դեպքում կդադարեցվի տրամադրված վարկի սուբսիդավորումը։ Սակայն հարկ է նշել, որ ՀՀ Կառավարության 2019 թվականի սեպտեմբերի 19-ի N 1305-Լ որոշման հավելվածով՝ վարկի տոկոսադրույքի սուբսիդավորման դադարեցման հիմքերի մեջ վերոնշյալ ժամկետի խախտումը, որպես վարկի տոկոսադրույքի սուբսիդավորմանդադարեցման հիմք նախատեսված չէ, ինչը չի բխում նախագծի հիմնավորումներից:



	Ընդունվել է

